
sArasvatamantragarbhitaM shrIshAradAstavanam

ஸாரஸ்வதமந்த்ரக³ர்பி⁴தம் ஶ்ரீஶாரதா³ஸ்தவநம்

ௐ நமஸ்த்ரித³ஶவந்தி³தக்ரமே! ஸர்வவித்³வஜ்ஜநபத்³மப்⁴ரு’ங்கி³கே! ।
பு³த்³தி⁴மாந்த்³யகத³லீத³லீக்ரியாஶஸ்த்ரி! துப்⁴யமதி⁴தே³வதே! கி³ராம் ॥ 1॥
குர்வதே நப⁴ஸி ஶோணஶோசிஷோ பா⁴ரதி! க்ரமநகா²ம்ஶவஸ்தவ ।
நம்ரநாகிமுகுடாம்ஶுமிஶ்ரிதா ஐந்த்³ரகார்முகபரம்பராமிவ ॥ 2॥
த³ந்தஹ்ரீந்து³கமலஶ்ரியோ முக²ம் யைர்வ்யலோகி தவ தே³வி! ஸாத³ரம் ।
தே விவிக்தகவிதாநிகேதநம் கே ந பா⁴ரதி! ப⁴வந்தி பூ⁴தலே ?॥ 3॥
ஶ்ரீந்த்³ரமுக்²யவிபு³தா⁴ர்சிதக்ரமாம் யே ஶ்ரயந்தி ப⁴வதீம் தரீமிவ ।
தே ஜக³ஜ்ஜநநி! ஜாட்³யவாரிதி⁴ம் நிஸ்தரந்தி தரஸா ரஸாஸ்ப்ரு’ஶ:॥ 4॥
த்³ரவ்யபா⁴வதிமிராபநோதி³நீம் தாவகீநவத³நேந்து³சந்த்³ரிகாம் ।
யஸ்ய லோசநசகோரகத்³வயீ பீயதே பு⁴வி ஸ ஏவ புண்யபா⁴க் ॥ 5॥
விப்⁴ரத³ங்க³கமித³ம் த்வத³ர்பிதஸ்நேஹமந்த²ரத்³ரு’ஶா தரங்கி³தம் ।
வர்ணமாத்ரவத³நாக்ஷமோऽப்யஹம் ஸ்வம் க்ரு’தார்த²மவயாமி நிஶ்சிதம் ॥ 6॥
மௌக்திகாக்ஷவலயாப்³ஜகச்ச²பீபுஸ்தகாங்கிதகரோபஶோபி⁴தே ।
பத்³மவாஸிநி!ஹிமோஜ்ஜ்வலாங்கி³ வாக்³வாதி³நி! ப்ரப⁴வ நோ ப⁴வச்சி²தே³॥ 7

விஶ்வவிஶ்வபு⁴வநைகதீ³பிகே! நேமுஷாம் முஷிதமோஹவிப்லவே ।
ப⁴க்திநிர்ப⁴ரகவீந்த்³ரநந்தி³தே துப்⁴யமஸ்து கி³ரிதே³வதே நம:॥ 8॥
உதா³ரஸாரஸ்வதமந்த்ரக³ர்பி⁴தம்

ஜிநப்ரபா⁴சார்யக்ரு’தம் பட²ந்தி யே ।
வாக்³தே³வதாயா:ஸ்பு²டமேதத³ஷ்டகம்

ஸ்பு²ரந்தி தேஷா மது⁴ரோஜ்ஜ்வலா கி³ர:॥ 9॥
॥ இதி ஶ்ரீஜிநப்ரப⁴ஸூரிவிரசிதம் ஸாரஸ்வதமந்த்ரக³ர்பி⁴தம்

ஶ்ரீஶாரதா³ஸ்தவநம் ஸம்பூர்ணம் ॥

